
Aurkezpena

“Munstroak IG” Marijose Recalde eta Juan Sukilbide ar-

tista plastikoek zuzendutako ekimen bat da eta, herriz 

herri erakutsi ahala, hazi egin da. “Talde” erakusketa harriga-

rri honetan, hainbat ikastetxetako hezkuntza-komunitateko 

550 lagunek baino gehiagok parte hartu dute, eta beste-

lako taldeek ere bai.

“Munstro” horiek handiak dira, eta guk sortzen ditugun hon-

dakinen munta handia adierazten dute. Gainera, horrelako 

izakiak sortuz, kanpainaren funtsezko mezu bat zabaltzen da: 

hots, badagoela aukera birziklapenaren bidez hondakinei 

bizitza berri bat emateko, birziklatzea biziberritzea baita. Har-

tara, munstroen gorpuak hondakinez osatuta daude. Buruak 

egiteko, ordea, hondakinak birziklatzearen ondorioz sortzen 

den material berria erabili da, burua pentsamenduaren, adi-

menaren eta zentzutasunaren ikurra baita; azken finean, bi-

zitza eta ingurumena maitatzearen ikurra. Horrela, kontzien

tziak ere birziklatu behar direla erakusten da.

Nafarroan inon baino gehiago birziklatzen dira plastikozko eta 

metalezko ontziak, brikak, paperezko eta kartoizko ontziak, 

beirazko ontziak eta hondakin elektriko eta elektronikoak 

(TEEHak). Arrakasta hein batean komunikazio eta sentsibilizazio 

ekintzetan datza, birziklapenerako elkarlanaren garrantzia he-

rritarrei gogorarazteko. Horrela, nafar herritarrak Estatuko kont-

zientziatuenetakoak dira, gaur egun. 

Nafarroako Gobernuak bultzatu du ekimena, CRANA-Nafa-

rroako Ingurumen arloko Baliabide Zentroaren bitartez, eta 

hondakinak kudeatzeko Nafarroako mankomunitateekin 

elkarlan estuan. Ekimena sartua dago Nafar Gobernuak hon-

dakinak kudeatzeko sistema integratuekin egina dituen hi-

tzarmenen baitan: Ecoembes, Ecovidrio Ambilamp, Ecoasi-

melec, Ecofimática, Ecolec, Ecolum, Ecoraee, Ecotic, 

Europako Birziklapen Plataforma eta Tragamóvil.

Gure esker ona adierazi nahi diegu bereziki Eraulgo auzoki-

deei, hondakin gehienak eman izanagatik, bai eta Renolit, 

Egatex eta Bodegas Palacio de la Vega enpresei ere, beren 

jarduketaren hondarrak utzi izanagatik, munstroak osagai ho-

riekin biziberritu baitira.



6
Sortzailea: Garcés de los Fayos Ikastola.
Noren ordezkaria: Mairagako Mankomunitatea.

Aluminiozko munstroa 1

 Tafallako Garces de los Fayos Ikastolako Lehen Hezkuntzako 6. 

mailako ikasleek aluminiozko munstro izen gabea sortu dute. 

Gosarietako aluminiozko paperak erabili dituzte hanka for-

magabeak egiteko. Ikasleek paperok gorde dituzte, zenbat 

eta zenbat hondakin sortzen dituzten ohartzeko.

Aluminioa % 100n birzikla daiteke eta gure ontzi askotan da-

go (latetan, briketan, aerosoletan, elikagai prestatuetarako 

erretiluetan, etab.). Edukiontzi horian uzten den aluminiozko 

ontzi bat sei hilabeteren buruan egon daiteke berriro super-

merkatuaren apalategian.

Birziklapenari esker, aluminioak bizitza bikoitza izan dezake.

8
Sortzailea: Tafallako Escuelas Pías Ikastetxea.
Noren ordezkaria: Mairagako Mankomunitatea.

Plastikozko ontziek 
osaturiko munstroa 1

 Horra hor kolore askotariko munstroa. Munstro honek plasti-

kozko ontzien hondakinak eraldatu eta berriz ere plastikozko 

produktu berriak sortzen ditu. Lauoineko adardun eta txi-

ma-luze handi hau Tafallako Escuelas Pías ikastetxeko Lehen 

Hezkuntzako 5.mailako 52 ikasleren eskuetatik atera da.

Birziklatzen den plastikoaren % 23tik, gehiena hodi bihurtzen 

da (% 26), bai eta lamina eta poltsa ere (% 23); baina, era 

berean, industria-piezak, zabor-poltsak, botilak eta bidoiak 

eta ontziteriak egiten dira eta bestelako gauzakiak ere bai: 

hots, pertxak, oinetakoak, hiri altzariak… 

Birziklapenari esker, plastikozko ontziek zazpi bizitza baino ge-

hiago dituzte! 

10
Sortzailea: Miranda Argako San Benito Ikastetxe Publikoa.
Noren ordezkaria: Izarbeibarko Mankomunitatea.

Tresna Elektriko eta 
Elektronikoen Hondakinek 
osaturiko munstroa 1

 Munstro berri bat agertu da, oraingo hau Miranda Argan, San 

Benito ikastetxeko 3. eta 4. mailako haurrek sortua. TEEHekin egin 

dute, hau da, Tresna Elektriko eta Elektronikoen Hondakinekin: 

hots, kable, teklatu, plaka zirkuitudun eta gisakoekin. Hondakinak 

asko direnez, handikotea da, eta eserita egon behar du. 

TEEHak ongi bildu behar dira, birziklapenera bideratzeko eta 

material batzuk behar bezala tratatzeko. Bestela, ongi kudea-

tzen ez baditugu, kutsagarriak izan daitezke; esate baterako, 

izpi katodikoen tutuetan dagoen fosforoa. Tutu bakar horie-

tako batek 80.000 litro ur kutsa ditzake. 

Birziklapenari esker, tresna elektriko eta elektronikoei ez zaizkie 

pilak agortzen!

12
Sortzailea: Larragako San Miguel Ikastetxe Publikoa.
Noren ordezkaria: Izarbeibarko Mankomunitatea.

Beirazko munstroa 1

 Larragako San Miguel Ikastetxeko 5. eta 6. mailako ikasleek 

jakin badakite beira-hondakin pila bat sortzen dugula. Ho-

rretaz jabetu direnez, era horrelako hondakinak erabili dituzte 

izugarrizko izaki bati bizitza emateko. Horra hor beirazko muns-

troa. Honatx haren ezaugarriak: botila forma dauka eta oso 

sendoa da.

Azken urteotan, Nafarroan 43 milioi botila egiteko adina bei-

ra berreskuratu da urtero.

Jende askoren laguntzari esker, Larragako gure gazteei esker, 

esate baterako, eta bilketa onari esker, zaborretara bota diren 

botilek bizitzaz beteriko mezua ekar dezakete. 

14
Sortzailea: Cintruenigoko La Paz DBHI.
Noren ordezkaria: Erriberako Mankomunitatea.

Kartoizko eta paperezko 
munstroa 1

 Kartoi eta paperezko lehen munstroaren aurrean gaude, Cin-

truenigoko La Paz DBHIko dibertsifikazioko ikasleek sortu-

takoa. Denetariko paperak eta kartoiak jaten ditu, hala nola 

zereal-kutxak gosaltzeko, eta koadernoak, askaltzeko. Horre-

la, paper birziklatuz egina dagoen bere buru handia elikatzen 

du.

Autonomia-erkidego guztien artean, Nafarroa da lehena kar-

toia eta papera bereizten birziklapenera bideratzeko: 39 kilo 

baino gehiago, pertsona eta urte bakoitzeko. Liburu handi bat 

idatz genezake paper horren gainean, bai horixe! 

Birziklapenari esker, paperak ez dio sekulan uzten bere istorioa 

idazteari. 

Sortzailea: María de Vicuña Gazteriaren Etxea eta lagunak.
Noren ordezkaria: Jurramendiko Mankomunitatea.

Gai organikoek osaturiko 
munstroa 1

 Munstro koloretsu hau Lizarrako Gazteriaren Etxean jaio zen, 

bizitza eman zioten adin guztietako berrogeita hamar lagu-

ni baino gehiagori esker. 

Materia organikoak osaturiko munstroa da. Bere gorputz handiak 

edozein gai organiko eraldatzen du: hostoak, adarrak, fruta- eta 

barazki-hondarrak, hezurrak, arrain-hezurrak, intxaur-oskolak, 

etab. Horrekin guztiarekin konposta egiten du, bere lepoan 

apain-apain jarrita dagoena. Konposta beharrezkoa zaio, bere 

buruan berriro sortzen diren landareak biziberritzeko.

Ba al zenekien 100 kilo hondakin organiko erabiliz 20tik 30era 

kilo bitarte lortzen dela? Imajina dezakezu zenbat landare sor 

daitezkeen konpost horri esker? 

Birziklapenari esker, landareek sustraiak botatzen dituzte eten-

gabe.

18
Sortzailea: Erleta Ikastetxe Publikoa.
Noren ordezkaria: Mendialdea Mankomunitatea.

Brikek osaturiko munstroa 

 Leitzan brikez osaturiko munstroa azaldu da. Erleta Ikastetxe 

Publikoko ikasleek egina da, esne-, zuku- eta irabiaki-kutxak 

erabilita. 

Munstroa jatuna da oso eta bere parean jarri diren tetrabrik 

guztiak irentsi ditu. 

Holako ontziak aluminioz, paperaz eta plastikoz osaturik dau-

de eta, zorionez, osagai horiek baliatuta, berriz ere milaka 

gauzaki berri fabrikatzen dira; esaterako, hagun bat erabili 

da, gure munstroaren burua egiteko. 

Baina… altxa dezala eskua tetrabrika nora botatzen den da-

kienak! Noski ba, ontzien edukiontzi horira.

Birziklapenari esker, tetrabrikek buelta asko eman ditzakete.



19



20
Sortzailea: Araxes Ikastetxe Publikoa.
Noren ordezkaria: Araxes Garaiko Mankomunitatea.

Gai organikoek osaturiko 
munstroa 2

 Gai organikoek osaturiko beste munstro bat dugu aurrean, 

naturaz gaindiko itxura duen izaki mitologiko berri bat. Be-

teluko Araxes Ikastetxe Publikoko ikasleek aurkitu zuten. Baina, 

nola izanen da txikia, gure etxeko hondakinen ia erdiak gai 

organikoa badira? 

Elikagai-hondarrez gain (laranja-azalak, fruta-hondarrak, 

etab.), hostoak eta adarrak ere erabili dira, munstroa egiteko. 

Hori guztia konpost bihurtzen da, munstroak duen zuhaitz-burua 

elikatzeko. Beteluko ikastetxean konposta egiten baitute! 

Birziklatzeari esker, landareak berdeago eta indartsuago haz-

ten dira.

22
Sortzailea: Doneztebeko San Migel Ikastetxe Publikoko haurrak eta Guraso Elkartea
Noren ordezkaria: Malerrekako Mankomunitatea.

Tamaina handikoek 
osaturiko munstroa

 Ez sinestekoa gero, baina egia da!, tamaina handiko honda-

kinen munstroa ere izan, bada. Atzo Donezteben barrena 

paseoan ikusi baitzuten. Diotenez, San Migel Ikastetxean egin 

zuten, adin guztietako 30 haurren artean. 

Zer dira tamaina handikoak? Ba, altzariak, arropa, jostailuak 

eta hamaika gauza gehiago dira, aunitzetan konpondu eta 

berrerabil daitezkeenak, edota oso zaharrak direnean, birzi-

klatzen direnak. Erreparatu munstroaren buruari, zurezko hon-

darrez egina baitago. 

2011n, Nafarroan, 5.446.000 kilo bildu ziren, alajaina. Izugarria da! 

Birziklapenari esker, gauzaki aunitz beste gauzaki batzuk bi-

hurtzen dira, biziberritzen dira.

24
Sortzailea: Berako Toki-Ona BHI.
Noren ordezkaria: Bortzirietako Mankomunitatea.

Tresna Elektriko eta 
Elektronikoen Hondakinek 
osaturiko munstroa 2

 Eta, horra hor Tresna Elektriko eta Elektronikoen Hondakinetaz 

osaturiko beste munstro bat, TEEH beldurgarriak... Beldurga-

rriak dira, toki egokietan uzten ez baditugu, zertarako eta kut-

sadura kentzeko eta birziklatzeko. Berako Toki Ona BHIko Hezi-

keta Zikloetako ikasleek badakite.

Ez da harritzekoa hainbeste agertzea, pertsona bakoitzak ur-

tean 16 kilo TEEH sortzen ditugula pentsatzen badugu: mugi-

korrak, play-tresnak, ordenagailuak, telebistak, tabletak…, 

eta hara, hortz-eskuila batzuk ere TEEH bihur daitezke. 

Baina birziklapenari esker, tresna elektriko eta elektronikoek 

bizitzaren txinparta berreskuratu dezakete.

26
Sortzailea: Elizondoko Baztan Ikastola.
Noren ordezkaria: Baztango Udala.

Plastikozko ontziek 
osaturiko munstroa 2

 Plastikozko ontziak beste munstro baten jatorria izan ziren Eli-

zondon. Izan ere, Elizondoko Baztan Ikastolako 5. eta 6. mai-

lako ikasleek buru piloa dituen munstro bat sortu dute. 

Normala da plastikozko ontziz osaturiko hainbeste munstro 

sortzea, ontzi pilo bat sortzen baititugu, Nafarroan ia 18 kilo 

urte eta lagun bakoitzeko, eta hori ontziek gutxi pisatzen du-

tela! Begira iezaiozu buru handienari, forro polar bat da! Ba-

dakizu zergatik? PET plastikozko 40 botila birziklatuz forro polar 

bat egin daitekeelako. 

Birziklapenari esker, plastikozko ontzi erabiliek berotu eta guz-

ti egin gaitzakete.

28
Sortzailea: Garraldako Orreagako Ama Ikastetxe Publikoa.
Noren ordezkaria: Bidausi Mankomunitatea.

Beirazko munstroa 2

 Garraldako Orreagako Ama Ikastetxean beirazko bigarren 

munstroa sortu dute. Munstroaren oskola gogor eta sendoa 

da, oskola osatzen duen beira-hondakina bezala. Munstroak 

botilak, flaskoak eta poteak eraldatzen ditu, botilak egiteko 

eta bere begiak osatzeko; halako begirik gabe, ez luke ikusiko. 

Botila-begi berriak fabrikatzen diren bakoitzean, 800 gramo 

lehengai erauztea ekiditen da. Ez da gauerdiko ahuntzaren 

eztula.

Beira birziklatzeari esker, natur baliabideak alferrik kontsumi-

tzea ekiditen dugu.

30
Sortzailea: Erronkariko Julián Gayarre Ikastetxe Publikoa.
Noren ordezkaria: Eska-Zaraitzu Mankomunitatea.

Beirazko munstroa 3

 Erronkarin egin dute beirazko azken munstroa. Beira material 

gogor eta sendoa da, makina bat aldiz birzikla daitekeena. 

Erronkariko Julián Gayarre Ikastetxeko ikasleek izaki arraro bat 

egin dute, beira erabilita: txoria ote? oilarra? oiloa? Hegazti 

urtarra?

Nolanahi ere, hegazti izugarria da, beira-hondakin asko eta 

asko sortzen ditugulako. Ba al zenekien lau botila birziklatuz 

behar hainbateko elektrizitatea aurreztuko duzula hozkailu 

bat egun osoan piztuta izateko? 

Beira birziklatzeari esker, botila beti erdi betea ikus dezakegu.

32
Sortzailea: Otsagabiko Ikastetxe Publikoa.
Noren ordezkaria: Eska-Zaraitzu Mankomunitatea.

Kartoizko eta paperezko 
munstroa 2

 Otsagabiko Ikastetxe Publikoan paper-kartoizko beste muns-

tro bat jaio da, material hori ugari izaten baita ikastetxeetan 

eta gure etxeetan: paperezko orriak, egunkariak, aldizkariak, 

publizitatea, oinetako-kutxak, zereal-kutxak, kartoizko arrau-

tzontziak... 

Paperari esker ikasten dugu; istorioak eta ezagutzak partekatzen 

ditugu… eta jakin behar dugu papera eta kartoiak edukiontzi 

urdinera eraman behar ditugula, eta jakin ere, birziklatzen ba-

ditugu, ur-gastu handi bat eragotziko dugula (1,8 m kubiko, to-

nako), baita energia-gastu handi bat ere (2.750 kw, tonako).

Paper eta kartoia birziklatzeari esker, munduan zuhaitz gehia-

go dago.

34
Sortzailea: Irunberriko biztanleak.
Noren ordezkaria: Zangoza Eskualdeko Mankomunitatea.

Plastikozko ontziek 
osaturiko munstroa 3

 I runberrin, berriz ere, plastikozko ontziz egindako beste muns-

tro bat sortu da. Tamaina guztietako jendeak egin du, guri 

honako gauza hau gogorarazteko: edukiontzi horia plasti-

kozko eta metalezko ontzientzat da, bai eta brikentzat ere, 

eta ez “plastikoentzat”, noizbehinka entzuten den bezala. 

Garrantzitsua da horretaz ez ahaztea, jende askok plastikoare-

kin fabrikatutako produktuak uzten baititu edukiontzi horian, 

hau da, ontziak ez diren produktuak. Ez gara horretaz hain 

erraz ahaztuko, kontuan hartzen badugu tona bat ontzi arin 

birziklatuz bi tona CO2 isurtzea eragotziko dugula. 

Plastikozko ontzien birziklapenari esker, naturak lasaiago hart-

zen du arnasa.

36
Sortzailea: Urrozko, Eloko Santa Bárbara eta Agoizko San Migel ikastetxe publikoak.
Noren ordezkaria: Iratiko Mankomunitatea.

Tresna Elektriko eta 
Elektronikoen Hondakinek 
osaturiko munstroa 3

 Urrozko, Eloko Santa Bárbara eta Agoizko San Migel Ikastetxe 

Publikoetako Lehen Hezkuntzako 5. eta 6. mailako ikasleek 

bizitza berri bat eman diote TEEHek osaturiko munstro bati. 

Eraman Hondakin Elektriko eta Elektronikoak tresna berria eros-

ten duzun dendara edo zure mankomunitateko bilketa-zerbi-

tzu doakora, garbigunera edo tamaina handikoen bilketa-zer-

bitzura. Horrela, biziberrituko dira, kableen, piezen edota 

plastiko birziklatuaren forma hartuta, eta gero eta urriagoak 

diren metalak berreskuratuko dira; urrea eta zilarra, adibidez

Birziklapenari esker, tresna elektriko eta elektronikoak luzaro 

bizi dira.

38
Sortzailea: Altsasuko Aralarko Mikel Donea BHI.
Noren ordezkaria: Sakanako Mankomunitatea.

Aluminiozko munstroa 2

 Hara, aluminiozko beste munstro bat gure bilduman! Ez da 

batere harritzekoa, aluminioa ugaria baita gure bizitzetan, 

bai eta Altsasuko Aralarko Mikel Donea BHIko ikasleen bizi-

tzetan ere: ikasleen freskagarri-ontzi askotan, haien hamaike-

takoa biltzen duen paperean, laberako prestatuak dauden 

jabari-erretiluetan… 

Baina, ba al dakizu sekretu bat? Zorionez, aluminioa % 100n 

birzikla daiteke, hainbesteraino non oraindik ere erabiltzen 

baita duela 100 urtetik gora ekoiztu zen aluminioaren % 75 

baino gehiago.

Birziklapenari esker, aluminioak betirako gaztetasunaren iturria 

aurkitu du.

Sortzailea: Emausko Trapuketariak.
Noren ordezkaria: Iruñerriko Mankomunitatea.

Arropaz osaturiko 
munstroak

 Baina, jakina, nola ez zen agertuko arropaz osaturiko munstro 

bat Emausko Trapuketarien eskutik? Egun osoa ematen bai-

tute arropa pilo izugarriaren artean, egunero arropa mordoa 

sortzen baitugu. Zer? Zenbat arropa sortzen dugun? Ba, kalku-

luen arabera, pertsona bakoitzak 8tik 10 kilora bitarte botatzen 

du urtean, eta hori izugarria da. 

Higatua edo erabilia dagoelako botatzen dugun arropa eder-

ki birzikla daiteke, makina bat gauza egiteko: garbiketa-ma-

teriala, mantelak, iztupak, etab. Eta txikia gelditu zaiguna, 

erabiltzen ez duguna edo gustukoa ez duguna? Ba, berrera-

bil dezakezu. Baten bati balioko dio, ziur. 

Berrerabilpenari eta birziklapenari esker, arroparen bizitzak 

soka luzea izanen du.

